
Hon Tad : hag a zo en neañv, hoc'h anv ra vo santelaet, Ho rouantelezh degaset 
deomp, Ho vennantez ra vo graet àr an douar 'vel en neañv. Roit deomp hiriv hor 
bara pemdeziek, Pardonit deomp hor pec'hedoù, 'vel ma pardonomp d'ar re o deus 
pec'hed doc'homp, Ha n'hon laosket ket da gouezh en tantasion Met hon diwallit 
doc'h an droug.
Ar beleg : Plijet geneoc'h, Aotrou Doue,... ha distro hor Salver Jezuz-Krist :
R/ : Rak deoc'h-C'hwi, Aotrou Doue, emañ ar Rouantelezh, ar gelloud
       hag ar  gloar a-holl-viskoazh da virviken. Amen.

Lid ar peoc'h : Ar beleg : Salver Jezuz-Krist... a-holl-viskoazh da virviken. 
Peoc'h hor Salver a vo bepred geneoc'h. R/ : Ha get ho spered !

Oan Doue : 
Oan Doue a lam pec'hedoù ar bed : ho pet truez doc'homp ! (bis)

         Roit deomp ar peoc'h !
Kent ar gomunion : Setu Oan Doue, an hini a lam pec'hed ar bed :

                  Eürus ar re a zo galvet da bred santel an Oan.   
R/ : Man Doue, ned on ket dign ma tait davedon,
       met lârit ur ger hepken hag e vo aesaet din.

Komunion     :   Hon Tad a zo en Neañv, hos anv ra vo meulet,
Get an Aeled, ar Sent, an dud, an traoù kroueet !

1 Hon Tad a zo en Neéañv, reit deomp ho Rouantelezh,
   'Veit ho prasañ enor hag hor salvedigezh.

2 Hon Tad a zo en Neañv, bet graet ho volantez
   Get kement hani 'zo, àr an douar 'vel en Neñv.

3 Hon Tad a zo en Neañv, reit deomp bara bamdez,
   Reit deomp hiniv bara ar c'horv hag an ene.

5 Hon Tad a zo en Neañv, gwarantit hor c'halon,
   Birviken n'hol laoskit da gouezh en tantasion.

'Veit kloziñ an overenn :
Ar beleg : An Aotrou Doue geneoc'h : R/ : Ha get ho spered !
Ar beleg : Doue hollgelloudek d'ho pennigiñ : 

An Tad, ar Mab hag ar Spered Santel.  R/ : Amen !
Ar beleg : Kerzhit e peoc'h hor Salver : R/ : Bennozh da Zoue !

Kan-dibenn     :   
1 Santez Mari, gwir Vamm da Zoue, e pep amzer Gwerc'hez.
   Ho Mab Jezuz a zo ma Roue ha c'hwi zo ma Rouanez ;
   C'hwi zo ur vamm lan a zouster, ur vamm lan a druez ;
   'Eit avokadez m'ho kemer e-pad holl man buhez.

2 E-mesk holl ho serviterion, un lec'h a c'houlennan :
   M'er goulenn a-greiz ma c'halon avel ar c'hras kaerañ :
   Ho servijein, Gwerc'hez santel, na pezh ur levenez !

     Ho ankouac'hat, ho tilezel a zo marv an eneañv.

Parrez KerAnna

Kan digor : Ô Anna, Mamm Mari, a galon, ni ho ped,
Doc'h pep droug, gouarnit-ni, grait ma vimp holl salvet.

En amzer-hont, an dud er bed Joachim, Anna, 'n em rejouisit,
A oa hep peoc'h, hep levenez ; Roet 'zo deoc'h ur c'hrouadur hep par !
En o spered 'met teñvalded, Ho merc'hig a zo benniget 
En o c'halon, nemet tristez. Dreist an holl dud 'zo àr an douar.

Setu ganet ar c'hrouadur glan : O Mari, rozenn misterius, 
Biskoazh ne vo heñvel doc'hti, Nend eus ennoc'h 'met bravite !
Grasoù a leizh en he eneañ ; Sterenn dreist an holl lugernus,
Ganet eo ar Werc'hez Vari ! C'hwi e zigor splannder an deiz.  

Santez Anna, enor deoc'h-c'hwi
Àr an douar 'vel e lein an Neñv ;
Enor ivez d'ho merc'h Mari,
Gwerc'hez bepred ha Mamm da Zoue. 

Salud d'ar bobl : 
Ar beleg : Gras hor Salver Jezuz-Krist, karantez Doue an Tad
hag unaniezh ar Spered Santel, ra vint geneoc'h-holl :
Respont : Ha get ho spered !

Kyrie : (ton Yannig Skolan))

Gloria : (overenn Ars) Gloria ! Gloria in excelsis Deo ! 

Et in terra pax ominibus bon voluntatis !
Ho meuliñ a reomp. Ho trugarekaat a reomp. Hoc'h adoriñ a reomp. Enor deoc'h 
a ganomp ha mil bennozh aveit ho kloar hep par. 
Aotrou Doue, Roue an neañv, Doue an Tad hollgelloudek. Aotrou, Mab unganet,  
Salver Jezuz. Aotrou ha Doue, Mab an Tad. 
C'hwi hag a lam pec'hed ar bed, ho pet truez doc'homp. C'hwi hag a lam pec'hed 
ar bed, degemerit hor pedenn. C'hwi hag a zo azezet en tu dehoù d'an Tad, ho pet 
truez doc'homp.
Rak C'hwi hepken a zo santel. C'hwi hepken a zo Mestr. C'hwi hepken a zo uhel-
meurbet, Salver Jezuz, Get ar Spered Santel, e gloar Doue an Tad. Amen !

Lennadenn gentañ : Lennadenn tennet a levr ar Furnezh.
Piv  eo an den a c'hell  anavout c'hoantoù an Aotrou  ? Ha piv  a  c'hell  kompren  
bolontez an Aotrou ? Rak diasur eo soñjoù an dud varvus ha brellus hor pennadoù;  
rak hor c'horf, tonket da vreiniñ, a daol pouez àr an eneañv; hag e zemeurañs àr an 
douar a laka samm àr e spered hag e soñjoù da verviñ ennañ.



A boan ma tivinomp ar pezh a zo àr an douar, a boan ma kavomp penn d'ar pezh a 
zo dindan hon dorn; hag ar pezh a zo en neñv, piv en deus-eñ dizoloet ? Hag ho 
volontez, piv en dehe-hi anavet, ma n'ho pehe ket, c'hwi hoc'h-unan, roet deomp ar 
Furnezh ha kaset ho Spered Santel ag al lein ? 'Vel-se emañ bet eeunaet o hentoù 
d'ar re a chom àr an douar, 'vel-se o deus desket an dud ar pezh a blij deoc'h, ha dre 
ar Furnezh int bet salvet.          Setu komz an Aotrou Doue :  R/: Bennozh da Zoue !
Psalm 89 : Aotrou, ur repu oc'h bet aveidomp a rumm da rumm !
Da boultrenn e kasit en-dro an den,
pa lârit : «Distroit, bugale Adam.»
Rak mil blez dirak ho taoulagad 'zo evel un devezh,
evel ur veilhadenn en nozvezh.

O c'has a rit geneoc'h ken bresk hag un huñvre:
hañval eo an dud doc'h ar geot a dremen,
a vleuñv hag a sav doc'h ar mintin,
hag a vez doc'h an noz gweñvet ha disec'het.

Deskit deomp kontiñ mat niver hon devezhioù,
evit gounit furnezh ar galon.
Distroit, Aotrou; betek pegoulz  gortoz ?
Bezit truhez doc'h ho serviterion.

Roit deomp get ar mintin hor gwalc'h a drugarez,
ma sailho hor c'halonoù get ar joa a-hed hon devezhioù.
Ra baro àrnomp madelezh an Aotrou, hon Doue !
Roit deomp ho skoazell evit labour hon daouarn.

Eil lennadenn :  Lennadenn tennet a lizher an Abostol Paol da Filemon. 
Ma mab muiañ-karet, me Paol, hag a zo kozh, ha bremañ prizoniad Jezuz-Krist ivez,  
me ho ped evit ma mab Onezimoz, an hini am eus ganet er prizon. En daveiñ a ran 
deoc'h en-dro, eñ, da lâret eo ma c'halon-me, rak, evit ar pezh ma sell-me, eo a 
galon vat em behe-eñ dalc'het e-taldin, er gouarnet genin amañ da ma servijiñ en 
hoc'h anv er chadennoù a zougan evit an Aviel. Met n'em eus ket vennet ober netra 
hep hoc'h asant evit ne vehe ket ar madober-se un dra graet dre red met a galon vat.
Mad eo bet pellaet Onezimos a zoc'hoc'h e-pad ur pennadig amzer, marse eo evit er 
rentiñ deoc'h en-dro evit mat; ha n'eo ket ken 'vel ur sklav, met 'vel kalz gwelloc'h 
'vel ur sklav, 'vel ur breur karet-meurbet. Evidon-me emañ daet da vout kement-se; 
ken karet genin ha pegen muioc'h e vo geneoc'h 'vel den hag 'vel kristen. Setu enta, 
'vel mah on breur deoc'h er feiz, grit dezhañ an degemer ho pehe graet din ma-unan.

Setu komz an Aotrou Doue :      R/: Bennozh da Zoue !

Allelouia : Lakait ho sklêrijenn da splanniñ àr ho servitour,
deskit din ho kemennadurioù.

Ar beleg : An Aotrou Doue geneoc'h : Ha get ho spered.
Ar beleg : Lennadenn ag an Aviel santel hervez St Lukaz. 
Ar bobl : Gloar deoc'h-Chwi, o Aotrou Krist !

Aviel : En amzer-hont, e oa un nombr bras a dud ec'h ober hent get Jezuz; ha eñ  
da zistreiñ tremaze ha da lâret dezhe : «Mar deua unan bennak devadon, ha n’en  

deus kâz doc'h e dad ha doc'h e vamm, doc'h e vaouez ha doc'h e vugale, doc'h e  
vreuder ha doc'h he c'hoarezed, hag oc'hpenn c'hoazh doc'h e vuhez-mem, hennezh  
n’hell ket bout disipl din. Piv bennak na zoug ket e groaz ha ne zeua ket àr ma-lerc'h  
n’hell ket bout man disipl.  Rak, piv ac'hanoch-c'hwi, mar venn sevel un tour, ne  
chom ket da soñjal ervat getañ e-unan er mizoù a vo ret gober, evit gouiet hag-eñ en  
deus trawalc'h d'en achiv get aon n’hellahe ket er c'has da benn, goude bout graet ar  
fondizion, ha n’en em lakahe an holl d’er goapat en ul laret : Setu un den en deus  
lakaet en e soñj sevel un tour ha n’en deus ket gellet monet betag er pen. Pe c'hoazh,  
piv eo ar roue, dindan monet d'ober brezel d'ur roue arall, ne chom ket da soñjal hag  
eñ a c'hello get mil a dud arbenniñ doc'h an hini a zeua dezhañ get ugent mil ? Mar 
kav getañ n’hell ket, eñ a gas, tra mand eo c'hoazh pell, re d'er c'havet evit goulenn  
ar peoc'h. Else ivez, piv bennak ac'hanoc'h ne dro ket kein d’ar pezh en deus n'hell  
ket bout disipl din.  En dibenn : ar beleg : Setu Komz an Aotrou : 

R/ : Meuleudi deoc'h, ô Aotrou Krist !

Pedenn hollvedel : Aotrou, hon Doue, ô Tad Santel, selaouit hor pedenn !

Kinnig : Patronez dous ar Folgoat, hor Mamm hag hon Intron
      An dour en hon daoulagad, ni ho ped a galon :
      Harpit an Iliz santel, avel diroll a ra...
      Tenn hag hir eo ar brezel : ar peoc'h, o Maria !
Eus an Arvor , ar gourre, ni 'deu d'ho saludiñ, 
Holl ez omp ho pugale, holl ho karomp, Mari.
Tud ar gourre, Arvoriz, deredet omp hiriv
Da bediñ 'vit an Iliz, da bediñ 'vit hor bro.

Gwezhall er vro-mañ 'vev ur paour berr a spered :
Salaün ar Foll ne ouie netra koulz lavaret.
Daou c'her : « Ave Maria », setu e holl bedenn ;
N'ehane ket d'ho c'hanañ diwar skourr e wezenn.

Lid ar profoù : ar beleg : Pedit, mam breudeur, ma plijo get Doue an Tad holl-
gelloudek degemer ma sakrifis a zo ivez ho hani-c'hwi : 
R/ : Plijet get Doue en degemer ag ho taouarn, aveit e c'hloar hag e veuleudi,
       aveit hor mad-ni hag hani an Iliz.
Prefas :
Ar beleg : An Aotrou Doue geneoc'h : R/ : Ha get ho spered !
Ar beleg : Hor c'halon d'an uhel :       R/ : Emañ troet trema Doue !
Ar beleg : Trugarekaomp hon Aotrou Doue : R/ : Just ha santel eo !

Santel : 
Santel ! Santel ! Santel ! An Aotrou Doue, Mestr ar bed ! 

Lan eo get ho kloar an neñv hag an douar : Hosanna e lein an ne !
Benniget an hani a za e anv Doue : Hosanna e lein an ne ! 

Gorreoù : Degas 'reomp da soñj ag ho marv, 
Aotrou Krist savet da vev,

       Ha gortoz a reomp ho tistro. 

